
[bookmark: _Hlk191516879][bookmark: _Hlk191522487]  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ 2025թ.-ի պետական բյուջեով ՀՀ ԿԳՄՍ նախարարությանը կապիտալ ծրագրերի իրականացման համար հատկացված միջոցներից կատարել վերաբաշխում 1,498,625.7 հազար դրամի չափով, որից՝ 496,378.9 հազար դրամը՝ Հայաստանի տարածքային զարգացման հիմնադրամի լրացուցիչ պահպանման ծախսերի ապաոհվման նպատակով, 940,461.6 հազար դրամը՝ 300 դպրոցի և 500 մանկապարտեզի կառուցման, վերակառուցման և հիմնանորոգման ծրագրերի շրջանակներում աշխատանքների ապահովման նպատակով, իսկ 61,785․2 հազար դրամը՝ ՀՀ քաղաքաշինության կոմիտեի պատվիրատվությամբ թվով 18 դպրոցի վերանորոգման/հիմնանորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի կազմման նպատակով:
Վերոնշյալ նպատակով վերաբաշխվում են ՀՀ 2025թ․–ի պետական բյուջեի 1236 ծրագրի 32002 միջոցառման շրջանակներում ՀՀ կառավարության տողով նախատեսված և օբյեկտներով չբաշխված գումարի մի մասը, ինչպես նաև նույն ծրագրի 32003 միջոցառման շրջանակներում շինարարությունը չմեկնարկած օբյեկտների գումարների մի մասը։

Ընթացիկ իրավիճակը և խնդիրները.
Հայաստանի տարածքային զարգացման հիմնադրամի (այսուհետ՝ ՀՏԶՀ) հիմնադրամի պատվիրատվությամ բիրականացվում են շինարարական աշխատանքներ թե՛ վարկային ծրագրերի և թե՛ պետական բյուջեի շրջանակներում։ Ներկայումս թվով 2 վարկային ծրագիր (Համաշխարհային Բանկի աջակցությամբ իրականացվող Սոցիալական ներդրումների և տեղական զարգացման ծրագիր և Տեղական տնտեսության և ենթակառուցվածքների զարգացման ծրագիր) ավարտվել են, 2-ն էլ ավարտական փուլում են («Զարգացման Ֆրանսիական գործակալության աջակցությամբ իրականացվող Վեդու ջրամբարի և ոռոգման համակարգի կառուցման ծրագիր՝ N CAM 1002 01 Y», Եվրասիական Զարգացման բանկի աջակցությամբ «Ոռոգման համակարգերի զարգացման ծրագիր» վարկային համաձայնագիր)։ Այդ ծրագրերում ընդգրկված աշխատակիցներին նախատեսվում է ընդգրկել ՀՀ պետական բյուջեով ՀՏԶՀ–ին վերապահված շինարարական ծրագրերում, հիմնականում 300 դպրոցի կառուցման, վերակառուցման, նորոգման ծրագրերում։ Բացի այդ, ՀՏԶՀ–ի վարչական աշխատակազմի աշխատավարձային ֆոնդը նախատեսված է եղել Համաշխարհային Բանկի աջակցությամբ իրականացվող Սոցիալական ներդրումների և տեղական զարգացման ծրագրով։ Այպիսով, ներկայացվող Նախագծով նախատեսվում է շուրջ 486.4 մլն դրամ գումար հատկացնել՝ ՀՏԶՀ–ի աշխատակիցների վարձատրությունը, պատշաճ աշխատանքային պայմանները ապահովելու և այլ անհրաժեշտ պահպանման ծախսերը իրականացնելու նպատակով։ Նշվածը վերաբերում է թվով 78 հաստիքի։ Գումարի հաշվարկը ըստ հոդվածների ներկայացվում է։
ՀՀ կառավարության որդեգրած քաղաքականությամբ ռազմավարական համարվող 300 դպրոցի կառուցման, վերակառուցման և հիմնանորոգման ծրագրի շրջանակներում Նախագծով 811.0 մլն դրամ գումար է հատկացվում ՀՀ Արագածոտնի մարզի գ. Նոր Եդեսիայի Ն. Շնորհալու անվ. միջնակարգ դպրոցի (561.0 մլն) և ՀՀ Արմավիրի մարզի գ. Նոր Կեսարիայի միջնակարգ դպրոցի (250.0 մլն) կառուցման աշխատանքների ս․թ․ բյուջեով հատկացված գումարի ավելացման համար։ Դպրոցների կառուցումը մեկնարկել է 2024թ-ին և նախատեսվում է ավարտել 2026թ-ին։
ՀՀ կառավարության որդեգրած քաղաքականությամբ ռազմավարական համարվող 500 մանկապարտեզի կառուցման, վերակառուցման և հիմնանորոգման ծրագրի շրջանակներում Նախագծով 129.5 մլն դրամ գումար է հատկացվում ՀՀ Կոտայքի մարզի Ֆանտան բնակավայրում մանկապարտեզի կառուցման համար։ Մանկապարտեզը կառուցվելու է 75 տեղ հզորությամբ՝ տիպային նախագծանախահաշվային փաստաթղթերի տեղակապմամբ։ Մանկապարտեզի կառուցման համար արդեն կնքման փուլում է կապալային աշխատանքների գնման պայմանագիրը (պայմանով մրցույթի արդյունքում), իսկ տեխնիկական հսկողությունն իրականացվելու է ՀՏԶՀ–ի կողմից։ Փաստաթղթերը կցվում են։
Նախագծով նախատեսվում է նաև 10.0 մլն դրամ գումար հատկացնել ՀՏԶՀ-ին «Սեյսմիկ անվտանգության բարելավման» ծրագրի շրջանակներում ՀՀ Արագածոտնի մարզի Հնաբերդի միջնակարգ դպրոցի կառուցման շինարարական աշխատանքների թիվ A-51AN գնման ընթացակարգի մասով դատական վճռով ստանձնած պարտավորության կատարման համար։ Նշված գնման ընթացակարգի արդյունքում` ՀՏԶՀ-ի և «Վի Քեյ Գրուպ» ՍՊԸ և «Էն Շին» ՍՊԸ ՀԳ-ի միջև 2024 թվականի դեկտեմբերի 20-ին կնքվել է «ՀՀ Արագածոտնի մարզի Շենավանի միջնակարգ դպրոցի նախագծի ՀՀ Արագածոտնի մարզի Հնաբերդի միջնակարգ դպրոցի տարածքում տեղակապման, տեղակապված նախագծի հեղինակային հսկողության իրականացման և դպրոցի կառուցման շինարարական աշխատանքների գնման» թիվ A-51AN պայմանագիրը: Նշված ընթացակարգի դեմ նույն ընթացակարգի մասնակից` «Օպտիմում Գրուպ» ՍՊԸ և «Զովեր Քնսթրաքշն» ՍՊԸ ՀԳ-ի կողմից ներկայացվել է հայցադիմում՝ կապված այն հանգամանքի հետ որ վերջինս իր հայտով ներկայացրել է ավելի ցածր գին, սակայն չի շահել մրցույթի արդյունքում։ Հարկ է նշել, որ խոսքը գնում է ոչ թե պետական գնումների, այլ միջազգային ընթացակարգերով  կատարվող գնումների մասին, որոնց շրջանակներում շահողը որոշվում է ոչ թե նվազագույն առաջարկի հիման վրա, այլ մասնակիցների ֆինանսական հաշվետվությունների, հայտը ներկայացնելու պահին առկա պայմանագրային ծանրաբեռնվածության, դրանց կատարման վիճակագրության, տույժերի ենթարկման վերաբերյալ տեղեկատվության և ներկայացրած առաջարկի համընդհանուր վերլուծության հիման վրա։ Այնուամենայնիվ, գործի քննության արդյունքում Երևան քաղաքի առաջին ատյանի ընդհանուր իրավասության քաղաքացիական դատարանի 06.02.2025թ. կայացված թիվ ԵԴ2/10507/02/24 վճռի 1-ին կետով վճռվել է ՀՏԶՀ–ից բռնագանձել 10.0 մլն դրամ։ Մանրամասն հիմնավորումը և դատական վճիռը կցվում են։
Նախագծով գումար է հատկացվում նաև ՀՀ քաղաքաշինության կոմիտեի պատվիրատվությամբ թվով 18 դպրոցների վերանորոգման/հիմնանորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի կազմման համար։ ՀՀ կառավարության կողմից որդեգրած «մինչև 2026թ–ը առնվազն 300 դպրոցի կառուցման, վերակառուցման, հիմնանորոգման» ծրագրի շրջանակներում ներկայումս ընտրված է 141 դպրոց, որոնց շենքերը պետք է վերանորոգվեն/հիմնանորոգվեն։ 141 դպրոցից 18-ի համար աշխատանքների պատվիրատու է սահմանվել ՀՀ քաղաքաշինության կոմիտեն։ Դպրոցներում շինարարական աշխատանքները մեկնարկելու համար անհրաժեշտ է ձեռք բերել ՀՀ օրեսնդրությամբ պահանջվող փաստաթղթերը, ինչի համար կատարվում է վերաբաշխում 61,8 մլն-ի չափով։ Այդ դպրոցներն են․
	ԴՊՐՈՑՆԵՐԻ ՎԵՐԱՆՈՐՈԳՄԱՆ/ՀԻՄՆԱՆՈՐՈԳՄԱՆ ՀԱՄԱՐ ԱՆՀՐԱԺԵՇՏՏԵԽՆԻԿԱԿԱՆ ՎԻՃԱԿԻ ԶՆՆՈՒԹՅԱՆ, ՉԱՓԱԳՐՈՒԹՅԱՆ ԵՎ ՆԱԽԱՀԱՇՎԱՅԻՆ ՓԱՍՏԱԹՂԹԵՐԻ ԿԱԶՄՈՒՄ
	61,785․2 հազար դրամ

	«Երևանի Սմբատ Բյուրատի անվան հ. 125 հիմնական դպրոց» ՊՈԱԿ
	7,745․2

	«Երևանի Սիլվա Կապուտիկյանի անվան հ. 145 հիմնական դպրոց» ՊՈԱԿ
	4,875․8

	«Երևանի Թելմանի անվան թիվ 13 հիմնական դպրոց» ՊՈԱԿ
	6,155․8

	«Երևանի Ա. Հովհաննիսյանի անվան հմ. 194 հիմնական դպրոց» ՊՈԱԿ
	2,773․1

	ՀՀ Արագածոտնի մարզի «Կաքավաձորի միջնակարգ դպրոց» ՊՈԱԿ
	2,430.0

	ՀՀ Արագածոտնի մարզի «Քուչակի միջնակարգ դպրոց» ՊՈԱԿ
	3,365.0

	ՀՀ Արագածոտնի մարզի «Ագարակի Տ. Թերլեմեզյանի անվան միջնակարգ դպրոց» ՊՈԱԿ
	2,449.0

	ՀՀ Արագածոտնի մարզի «Աղձքի միջնակարգ դպրոց» ՊՈԱԿ
	2,493.0

	ՀՀ Արագածոտնի մարզի «Երնջատափի Ե․ Չարենցի անվան միջնակարգ դպրոց» ՊՈԱԿ
	1,402.0

	ՀՀ Արագածոտնի մարզի «Մելիքգյուղի միջնակարգ դպրոց» ՊՈԱԿ
	2,775.0

	ՀՀ Արմավիրի մարզի «Հովտամեջի միջնակարգ դպրոց» ՊՈԱԿ
	4,696.8

	ՀՀ Արմավիրի մարզի «Սարդարապատի միջնակարգ դպրոց» ՊՈԱԿ
	4,576.0

	ՀՀ Շիրակի մարզի «Մարալիկի թիվ 1 միջնակարգ դպրոց» ՊՈԱԿ
	4,476.1

	ՀՀ Շիրակի մարզի «Ախուրյանի Ն․ Աղբալյանի ավագ դպրոց» ՊՈԱԿ
	1,600.0

	ՀՀ Սյունիքի մարզի «Քարաշենի միջնակարգ դպրոց» ՊՈԱԿ
	2,433.1

	ՀՀ Սյունիքի մարզի «գ․ Գորայքի միջնակարգ դպրոց» ՊՈԱԿ
	2,908.9

	ՀՀ Սյունիքի մարզի «գ․ Ախլաթյանի միջնակարգ դպրոց» ՊՈԱԿ
	1,437.5

	ՀՀ Վայոց Ձորի մարզի «Շատինի միջնակարգ դպրոց» ՊՈԱԿ
	3,192.9



Սույն նախագծով կատարվում է նաև միջեռամսյակային վերաբաշխում 775.8 մլն-ի չափով՝ ՀՏԶՀ-ի պատվիրատվությամբ իրականացվող՝ դպրոցների վերանորոգման/հիմնանորոգման աշխատանքների համար նախատեսված գումարը 2-րդ եռամսյակում ավելացնելու նպատակով։

Կարգավորման նպատակը և բնույթը.
Որոշման նախագծի ընդունմամբ գումար կհատկացվի ՀՏԶՀ-ի լրացուցիչ պահպանման ծախսերի, Նոր Եդեսիայի և Նոր Կեսարիայի դպրոցների, Ֆանտանի մանկապարտեզի կառուցման աշխատանքների, ինչպես նաև Հնաբերդի դպրոցի կառուցման մասով դատական վճռով ստանձնած պարտավորության ապահովման համար, ինչպես նաև ՀՀ քաղաքաշինության կեմիտեի պատվիրատվությամբ թվով 18 դպրոցի վերանորոգման/հիմնանորոգման համար անհրաժեշտ տեխնիկական վիճակի զննության, չափագրության և նախահաշվային փաստաթղթերի կազմման համար:
         
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի ՀՀ կառավարության ստանձնած «մինչև 2026թ–ը առնվազն 300 դպրոցի և 500 մանկապարտեզի կառուցման, վերակառուցման, հիմնանորոգման» ծրագրերի իրականացման շարունակականությունը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 3-րդ կետի 3.6-րդ ենթակետից՝ «Ցանկում ընդգրկված մանկապարտեզներում շինարարական աշխատանքների իրականացում ․․․».
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:




